
Digital Ausgrenzung: Kee WiFi fir Schiiler énnert 15?

De Bildungsministere huet ugekénnegt, d’Netzwierk eduroam, ee weltwéite Reseau fir
Schoulen a Bildungsariichtungen, no der Péischtvakanz 2025 fir Schuler énner 15 Joer ze

limitéieren. Dés Annonce war fir eis Schiler eng grouss lwwerraschung.

Mir begréissen dem Ministére séin Effort mat der Strategie vun der Screen-Life Balance, déi
Jonk vun den Apparaten an de soziale Medien fort ze kréien. Allerdéngs ass dés Decisioun
weder nozevollzéien nach ze énnerstétzen. Et ass net verstédndlech, wéi eng Moossnam, déi
de glaichberechtegte digitale Bildungszougang betréfft, esou restriktiv a benodeelegend ka

sinn. Fir eis Schiler ass dat net akzeptabel.

Warend mir Initiativen, wéi besonnesch d’'iPad Klassen, déi sech mat der Digitalisatioun
beschéaftegen, notzen a weiderentwéckelen, gesi mir dés Moossnam als e klore Réckschrétt
an der digitaler Inclusioun an an der Chancéglaichheet. Besonnesch bedauere mir, dass
d’CNEL an esou engem Entscheedungsprozess, deen d’Schiler direkt betréfft, net mat
agebonne gouf. Dobai hu mir schonn am Februar 2024 an eisem Avis zum Koalitiounsaccord
2023-2028 kritiséiert, dass digital Kompetenzen an der Schoul net genuch geférdert ginn.

Elo gesi mir, dass een sech nach weider dovu ewech beweeqgt..

D’Staerkung vun de digitalen Kompetenzen lait ausserdeem net doran, Schiler vum Internet
ofzeschneiden, mee vill méi hinne baizebréngen verantwortungsvoll domat émzegoen. Wa
Schiler énnert dem Alter vu 15 Joer den Zougang zum eduroam gespaart kréien, gétt hinnen
net némmen den digitale Raum limitéiert, mee och d’Méiglechkeet geholl, sech frai a
sénnvoll mat der digitaler Welt auserneenzesetzen. Dat riskéiert, eng digital Onglaichheet
téschent den Altersgruppen am Lycée ze schafen an d’Entwécklung vun digitale Faegkeeten
ze bremsen. Déi Jonk brauchen en Emfeld, an deem si sécher, begleet a padagogesch
waertvoll léiere kénnen, wéi een sech digital beweegt — net nach zousatzlech

Aschrankungen vun deenen een ndischt Iéiert.

Nach méi kloer gétt d’Problematik, wa mir eis d’Auswierkungen op
d’Schiilerparticipatioun an d’engagéiert Jonker ukucken. Schilercomitéé funktionéiere
méttlerweil zu engem groussen Deel digital: Reuniounsvirbereedungen, Kommunikatioun an
Dokumentedeelung geschéien iwwer Plattformen ewéi Teams oder WhatsApp. Fir déi méi
jonk Schdler, déi souwisou schonn eng Hird musse meeschteren, fir mat den eelere
Schuilercomitésmemberen matzehalen, bedeit keen WiFi-Zougang, dass si praktesch
ausgeschloss ginn. Si gesi Rapporten net, kréien keng Messagen, an et feelt hinnen un
Transparenz an Uschloss. Dést ass immens enttduschend an och frustréierend fir déi Jonk,
déi sech wélle fir hir Schoul a Matschiler asetzen. Et daerf net sinn, dass ausgerechent
Engagement a Verantwortung duerch digital Restriktioune erschwéiert ginn. Gléichzaiteg soll
och unerkannt ginn, dass jonk Schuler e Recht dorop hunn, no der Schoul Zait fir sech ze

hunn an offline ze sinn, also den droit a la déconnexion.

Digital Kompetenzen entwéckele sech net vun haut op muer, allerdéngs ass eng Opklarung
vun de Schuler an een Encouragement selwer ze handelen och op laang Zéait eng méi
effikass Léisung wéi een einfacht Verbuet. D’Schoul huet als Flicht, de Schiler op dat
spéidert Liewen virzebereeden, wou déi digital Kompetenzen net méi némmen eng Optioun
sinn, mee e Muss. Et muss een net Emmer deen einfachsten Auswee sichen an d’Problemer

aus dem Wee drécken.

